
Data: 21.03.2023
Ora:12:38
RENDI I DITES

Projektvendim “Shqgvrtimi [ kérkesés ankimore ny. 35, objekti “kundérshtim i

vendimit nr.173, daté 21.03.2023 té Komisionerit Shtetéror té Zgjedhjeve”.
Subjekti Ankues LZHK?”,

PJESEMARRIJA:

KAS: Z. Elvin Lako, Z. Elvis Cefa, Z. Ilirjan Rusmali, Z. Koli Bele, Z. Ledio
Braho.

Stafi i KQZ-sé: Z. Ylli Merkaj, Znj. I. Osmanaj, Z. E. Mema.

Parti Politike: LZHK Fabjan Topollaj

Z. E. Cefa: Mirédita, té gjithéve! Atéheré hapim seancén pér shqyrtimin né themel
té kérkesés ankimore me nr. 35 t€ paraqitur nga subjekti politik Lévizja Pér Zhvillim
Kombétar, me objekt kundérshtimin e vendimit té€ Komisionerit, me nr. 173, daté 14
mars 2023. Fillimisht verifikojmé prezencén. Eshté prezent trupa e ploté e KAS-it,
&shté prezent sekretari i pérgjithshém i1 KQZ-s€, éshté prezent edhe pérfaqésuesi i
palés ankimuese, zoti Fabjan Topollari. Megenése né seancén paraprake, ne i kemi
konsumuar kérkesat paraprake, dhe ka rezultuar qé€ nuk ka, besoj qé nuk kemi
pengesé té fillojmé€ direkt, duke ia dhéné fjalén fillimisht ankimuesit pér té
parashtruar argumentet e tij kundér vendimit t& Komisionerit dhe pastaj palés sé
KQZ-sé, t¢ pérfagésuar nga sekretari i Pérgjithshém, pér té dhéné kundérargumentet

e tij né trajtimin e késaj ¢&shtjeje ankimore. Zoti Topollari, fjala pér ju.

Z. F. Topollaj: Faleminderit! Partia LZHK, e regjistruar si parti politike me
vendimin e Gjykatés s€ Tiranés, me nr. 3225, daté 17.07.2202, ka paraqitur kérkesén
e saj pér t’u regjistruar si subjekt zgjedhor pér zgjedhjet vendore t& 14 majit 2023 né
KQZ, me shkresén me numér protokolli 13/12 daté 03.03.2023. Si¢ parashikon edhe
ligj1, pjesé e kérkesés pér regjistrimin e subjektit politik &éshté i gjithé
dokumentacioni i kérkuar nga ligji pér regjistrimin e partisé politike né zgjedhjet
vendore. Konkretisht, kérkesa pér regjistrim pérmbante, pérvec kérkesés, vértetimin
e gjykatés, emrin dhe mbiemrin e kryetarit t& partisé, si personi pérgjegjés pér
dorézimin e kandidatgve, emri zyrtar i partisé politike, pérfaqésuesi 1 partisé pérpara
KQZ-s€, financierja e partisé, deklarata solemne e kryetarit t€ partisé, q€ do té
shmangg praktikat korruptive, etj. Sipas kérkesave t€ Kodit Zgjedhor, konkretisht
neni 64/2 té tij, ku kérkohet qé né kérkesén pér regjistrim si subjekt zgjedhor partia
politike t& paraqesé t&€ dhénat e saja, ndér té tjera, kérkohet qé partia politike té
paraqesé dhe emrin e saj zyrtar. N&é kété kérkesé pra ne kemi paraqitur si emér zyrtar
emrin Aleanca Progresiste LZHK, emér ky g€, né fakt, nuk pérputhet me emrin e
partisé né€ vértetimin e regjistrit t& Gjykatés sé Tiranés t€ datés 24 shkurt 2023, ku si
emér i partis€ figuron ende emri Lévizja pér Zhvillim Kombétar, pér shkak se né
bazé t€ vendimeve t€ organeve vendimmarrése t€ partis€, t€ datés 16.02.2023, sipas
parashikimeve statuore, partia e ka ndryshuar emrin e saj nga Lévizja pér Zhvillim
Kombétar, n€ emrin e ri Aleanca Progresiste LZHK, qé né 16 shkurt 2023. Ké&té
vendim e kemi depozituar pér regjistrim né€ Gjykatén e Rrethit Gjyqgésor Tirané mé
2 mars 2023, dhe si¢ figuron edhe nga vértetimi bashkélidhur, e kam dorézuar me
kérkesén pér regjistrim i Gjykatés sé Rrethit Gjyqésor Tirané, kjo ¢éshtje €shté ende
duke u gjykuar nga gjyqtarja Blerina Muga. Kryekomisioneri ka vendosur né

mbledhjen e datés 14.05.2023 té regjistrojé partiné né zgjedhje si subjekt zgjedhor,

por me emrin e vértetimit t€ gjykatés dhe jo sipas emrit zyrtar qé ka kérkuar partia
né kérkesén e saj pér regjistrim, emér qé partia paraprakisht ia ka ndryshuar sipas
parashikimeve statuore té saj, t€ cilat kané hyré né fuqi menjéheré qé né ndryshimin
e sa] mé 16 shkurt 2023. Kété vendim ne e kundérshtojmé si t€ pabazuar né fakte
dhe né prova, dhe kérkojmé nga KAS-i té korrigjojé vendimin e Komisionerit dhe té
regjistrojé partin€ politike né zgjedhjet ¢ 14 majit me emrin e saj zyrtar, qé éshté
Aleanca Progresiste LZHK. Kjo pér shkak se: 1. N& bazé t& statutit t€ partisé dhe
ligjiit né fuqi, emri zyrtar i partis€ konsiderohet i ndryshuar qé né ditén e
vendimmarrjes sé€ tij, pra mé 16 shkurt 2023. Regjistrimi i ndryshimit t€ emrit né
regjistrin e partive politike éshté njé veprim procedural, pér regjistrimin ¢ vendimit
dhe t€ organeve t€ partisé, i cili nga ana e tij nuk afekton vendimin e partisé, né kété
rast pér t'u ndryshuar emrin e saj zyrtar. Vendimi i ndryshimit t€ emrit jep efekte g&
né momentin e hyrjes né fuqi dhe jo né momentin e regjistrimit né regjistér dhe sipas
vendimmarrjes sé organeve t€ partisé, qé kané béré ndryshimin e emrit, né até
vendimmarrje shumé qarté konsiderohet qé emri quhet pér Partiné LZHK i
ndryshuar, & né momentin e marrjes sé vendimit nga ana e organeve. Kjo éshté
arsyeja q€ Kodi Zgjedhor né nenin 64/2 té tij kérkon, pérvec vértetimit t€ regjistrimit
té partisé politike né€ regjistrin e Gjykatés t& Tiranés, edhe deklarimin e emrit zyrtar
t€ partis€ pér shkak se mund t€ ndodhé qé emri i vértetimit t& gjykatés té jeté i
ndryshém nga emri i partis€ pér shkak se nuk &shté reflektuar ende né regjistér. Né
gjykimin toné, n€se veprimi i regjistrimit éshté automatik, pra, nése Komisioneri e
‘regjistron partin€ politike sipas t& dhénave té vértetimit, atéheré nuk ka arsye sepse
kérkohet né Kodin Zgjedhor deklarimi si i kryetarit t& partisé, si i emrit zyrtar &
partisé e me radhé. Né gjykimin toné kjo ndodh pikérisht, sepse kéto jané elemente

deklaruese, t€ cilat mund té kené ndryshim nga vértetimi i gjykatés pér shkak té

afateve procedurale apo t& veprimeve té tjera procedurale q& bén gjykata. Neni 64/2
1 Kodit Zgjedhor kérkon vértetimin e regjistrimit té partisé né Gjykatén e Tiranés
vetém pér t¢ provuar personalitetin juridik t& subjektit zgjedhor, por jo pér té
pércaktuar emrin e partisé politike. Kété t€ drejté, né gjykimin toné, e kané vetém
organet ¢ partisé, té€ cilat kané t¢ drejtén t€ ndryshojné emrin, t€ ndryshojné edhe té
dhénat e tjera t& partisé, t& cilat né kété rast kan& marré vendimin pér ndryshimin e
emrit t€ partis€ nga Lévizja pér Zhvillim Kombétar né Aleanca Progresiste LZHK,
qé né€ datén 16 shkurt 2023 dhe kané kérkuar qé kjo parti t& regjistrohet si subjekt
zgjedhor pér zgjedhjet vendore t€ 14 majit, me kérkesén e protokollit nr. 13/12 &
datés 03.03.2023, me emrin e saj zyrtar né fugqi, pra, Aleanca Progresiste LZHK.
Edhe njé heré dua ta theksoj se ne kemi qené shumé té qarté, qé kemi kérkuar qé t&
regjistrohemi né zgjedhje me emrin e ndryshuar prej nesh qé né fillim. Pra, nuk ka
pasur asnjé médyshje nga ana joné, ne e kemi kuptuar ligjin k&shtu si¢ e
interpretojmé, q€ emri i partisé nga Kodi Zgjedhor &shté deklarativ, pra duhet t&
deklarohet, sepse mund té jemi né kushtet, si¢ éshté né kété rast subjekti politik g8,
pavarésisht se emri zyrtar i partisé &shté ndryshuar dhe ka ndryshuar edhe né statutin
e partisé politike, ai nuk ésht€ reflektuar ende né regjistér. Gjithashtu, pérpara se té
mbyll argumentet e mia, uné mbas zbardhjes qé ju i bété vendimit pér regjistrimin e
Partisé Demokratike né zgjedhje, vendim i cili éshté zbardhur pérpara 2 ditésh, né
mos gaboj, gjej shumé argumente, té cilat pérdoren edhe né kété rast. Edhe njé heré
e them, ne kemi kérkuar g€ té regjistrohemi me emrin Aleanca Progresiste qé né
fillim, pa e marré ju ende vendimin pér regjistrimin e Partisé Demokratike, por
shumé nga ato argumente jané té njéjta edhe né kété rast. Pra, argumenti qé emri i
partisé dhe emri i kryetarit kérkohen si formé deklarative nga Kodi Zgjedhor, &shté

pikérisht se mund t& ndodhé qé kéto té ndryshojné nga emri qé ndodhet né vértetimin

e gjykatés. Gjithashtu, argumenti qé vértetimi i gjykatés kérkohet nga neni 64 vetém
pér t€ garantuar dhe pér t€ shfaqur personalitetin juridik t& partisé politike, pra, pér
t€ par€ nése partia politike &shté aktive, ka té drejté t&€ konkurrojé né zgjedhje, &shté
nj€ parti e regjistruar né gjykaté, dhe ajo nuk pércakton emrin e partisé, por qofté
edhe emrin e kryetarit, né gjykimin toné. Shumé qarté, edhe né vendimin tuaj, ju
keni arsyetuar q& regjistri éshté vetém njé grumbullim t& dhénash pér té paragitur
personalitetin juridik té partisé politike dhe mund t& ndodhemi, si¢ jemi edhe né kété
rast, q€ regjistri t€ regjistrojé njé t&€ dhéné té cilén ne e kemi ndryshuar shumé kohé
mé pas. A do té penalizohet partia politike q& t& mos i reflektohen t€ dhénat e saj té
sakta vetém sepse nuk jané reflektuar ende né regjistér, qé éshté njé proceduré ligjore
qé merr edhe kohé né kéto raste? Nése ndodh kjo e dyta, partia politike, né gjykimin
ton€, penalizohet réndg, sepse i paraqitet elektoratit me njé emér qé ajo nuk e
konsideron t& sajin. Gjithashtu, duke pasur parasysh edhe se né bazé t& nenit 35 t&
Kushtetutés t& Republikés sé Shqipérisé, cilido ka té drejté t&€ mbrojé dhe té kérkojé
ndregjen e t& dhénave t& veta personale, si edhe faktin g€ emri me té cilin partia ju
prezantohet zgjedhésve éshté jo vetém zgjedhje e veté partisé politike, por né asnjé
rast nuk cenon interesin e garés elektorale apo interesin e ndonjé prej subjekteve té
tjera elektorale né garén e 14 majit 2023, kérkojmé nga ju ndryshimin e vendimit t&
Komisionerit dhe regjistrimin e partisé si subjekt zgjedhor me emrin Aleanca
Progresiste. Né pérfundim, desha t& elaburoja né pak sekonda parashikimet e nenit
35 té€ Kushtetutés, ku parashikohet mbrojta e t& dhénave personale té subjekteve, ku
né pikén 4 1€ saj shumé qarté pércaktohet se ¢do subjekt ka té drejté qé té korrigjojé
né ¢do kohé t€ dhénat e tija personale, qé ai mendon qé jané té pasakta. Uné mendoj
qé€ edhe ky &shté njé nen g€ garanton t€ drejtén toné themelore pér té korrigjuar, né

keété rast, pra, emrin e partisé politike dhe partia politike té regjistrohet me emrin e

saj zyrtar. Bashké me kérkesén pér regjistrimin e partisé politike, uné kam depozituar
edhe disa prova: provén e vendimmarrjes pér ndryshimin e emrit t& partis€ politike
nga organet, si¢ e pércakton statuti, kam depozituar njé vértetim t€ gjykatés qé kjo
¢€shtje, me objekt ndryshimin e emrit té partisé politike, nga Aleanca Progresiste né
LZHK, &shté ende duke u gjykuar dhe nuk éshté gjykuar ende nga Gjykata e Tiranés,
q€ m€ 2 mars t& vitit 2023. Sot kam sjellé edhe njé kopje t& statutit té Partisé¢ LZHK,
ku shumé garté pércaktohet jo vetém ményra, se i ndryshohet emri, por edhe emri
né fuqi i partis€ me té€ cilén ne kérkojmé té regjistrohemi edhe né zgjedhje.

Faleminderit!

Z. E. Cefa: Faleminderit! Po ia jap fjalén edhe sekretarit té Pérgjithshém pér té
parashtruar argumentet e Komisionerit pér sa u tha edhe mé pas, né qofté se do té

keté pyetje nga kolegét, do t& vijojmé. Po zoti Merkaj.

Z. Y. Merkaj: Komisioni Shtetéror i Zgjedhjeve né datén 14 maj 2023 ka marré né
shqyrtim kérkesén pér regjistrimin e Partisé politike Lévizja Pér Zhvillim Kombétar
dhe né pérfundim t€ procedurés administrative ka vendosur regjistrimin e Partisé
Lévizja pér Zhvillim Kombétar me germat nistore LZHK dhe me kryetar Dashamir
Shehi. Né argumentimin e tij Komisioneri, duke gené se qé né fillim té marrjes né
zhvillim té kérkesave t€ t€ gjithave partive politike pér regjistrimin e subjektit
zgjedhor, i &sht€ referuar nenit 64, pika 2, dhe konkretisht né rastin konkret germés
“A”, ku vértetimi thoté q& partia &shté e regjistruar né Gjykatén e Rrethit Gjygésor.
NEé té gjitha vendimet e Komisionerit €sht€ mbajtur ky qéndrim, i éshté referuar t&
dhénave qé figurojné né zyrén e regjistrit té partive politike prané Gjykatés sé Rrethit
Gjyqésor Tirané, dhe né rastin konkret né kété vértetim figuron gé kjo parti éshté me

emrin Lévizja pér Zhvillim Kombétar. Me keté argumentim ka rrézuar pretendimin

pér ndryshimin e emrit dhe ka vendosur té regjistrohet me kété emér gé figuron te

regjistri. Faleminderit!

Z. E. Cefa: Faleminderit! Nga kolegét ka pyetje? Po, zoti Rusmali.

Z. I. Rusmali: Ndoshta mund t&€ pérgjigjen té€ dy edhe ankuesi, edhe sekretari 1
Pérgjithshém. Emri Aleanca Progresiste LZHK ka ngjashméri me emértimin e

ndonjé subjekti tjetér politik?

Z. F. Topollaj: Jo, nuk ka asnjé ngjashméri, madje kjo ka gené pjesé e debatit edhe
me Komisionerin, kur ai mori vendimin e tij. Ai arsyetoi qé emri juaj mund té bjeré
ndesh me parashikimet ligjore, si¢ &shté ngjashméria né kété rast, dhe shumé qartazi,
nése do t& kishte ngjashméri, jané pérséri Komisioneri dhe KQZ-ja & marrin vendim
né kushtet e ngjashmérisé nése emri i partisé politike do té reflektohet né fleté votimi
apo jo. Né gjykimin tim, nuk ka asnjé ngjashméri me asnjé subjekt tjetér zgjedhor,
por edhe nése do t&€ ishim pérpara kétij rasti, pérséri ajo éshté vendimmarrja e
Komisionit Qendror t€ Zgjedhjeve, qé emri qé€ krijon ngjashméri té€ mos pérfshihet
né fleté€n e votimit pér shkak t€ konfuzionit q€ krijon. Pra, né gjykimin toné nuk jemi
né kété rast, sepse nuk ka ngjashméri né fillim me asnjé parti politike. Organet e
partisé kané marr€ vendimin, duke pasur parasysh mos kishte ndonjé rast té
ngjashém, sepse mund té€ béhej pengesé ligjore. Dhe na rezulton se nuk ka
ngjashméri me asnjé forcé politike apo parti tjetér né Republikén e Shqipérisé qé
ndodhej né regjistér, por edhe, nése kjo do té ishte, pérséri &sht€ vendimmarrja e

Komisionerit qé e vendos nése emri do t€ reflektohet ose jo né fletén e votimit sipas

parashikimeve t€ Kodit pér t€ mos pasur até konfuzionin gé e parashikon shumé
qarté Kodi Zgjedhor. Vetém njé saktésim dua t€ béj, qé e harrova né parashtrimin
tim, ne kemi kérkuar vetém ndryshimin e emrit. Nuk kemi ndryshuar shkronjat

nistore t€ partisé politike.
Z. E. Cefa: A ka pyetje pér pérfagésuesin e ankimuesit?
Z. F. Topollaj. Mé falni mé duket se pyetja ishte dhe pér...

Z. I. Rusmali: Kjo nuk duhet t€ jeté korrekte, shkronjat nistore jané APLZHK, né

kérkesén tuaj.

Z. F. Topollgj: Po ashtu jané, por e vérteta éshté qé ne, né gjykaté dhe me vendim
t€ organeve drejtuese kemi ndryshuar vetém emrin dhe jo shkronjat nistore. Nga ana
Joné, si té thuash, éshté béré gabim ajo dhe ne térhigemi nga ajo pjesé e kérkesés.
Z. E. Cefa: Uné kisha nj€ pyetje. Nga data e marrjes s€ vendimit pér ndryshimin e
emrit deri né datén e depozitimit t& kérkesés né gjykaté, pér ta pasqyruar mé pas né
regjistér, pashé se ka kaluar njé afat kohor, nuk e kujtoj saktésisht kur ishte data e
vendimit, sepse nuk ¢ kemi té administruar.

Z. F. Topollaj: 16 shkurt.

Z. E. Cefa: Mg 16 shkurt dhe e keni depozituar me 2 ose 3 mars.

(Ndérhyrie pa mikrofon)
Tani besoj se éshté fakt i ditur botérisht procedura gjygésore qé né kété periudhé
jané pak té gjata pse e keni 1€né kaq voné? Kjo ishte pyetja ime. Pse nuk ¢ keni cuar
menjéheré brenda dite mundésisht pér ta regjistruar né gjykaté vendimin e

strukturave drejtuese té partisé?

Z. F. Topollaj: Uné mendoj se po t€ shikojmé praktikén e depozitimeve té
vendimeve t€ organeve té partisé politike né kété rast, pra zgjatja prej dy javésh éshté
nj€ kohé shumé e shkurtér, sepse pér partité politike vendimet organeve té tyre
zgjasin me vite pér t’i ¢uar. Uné kam pérshtypjen se &shi€ rasti me afatin mé té
shkurtér t& mundshém né t€ gjithé historin€. Kjo ka ndodhur pér shkak se éshté
pérgatitur njé dokumentacion i téré dhe i organit drejtues, i cili me 16 shkurt ka marré
vendimin, por jané pérgatitur edhe njé séré dokumentacionesh, jané béré gati pér
gjykaté dhe jané dérguar sé bashku né gjykaté pér kété shkak pro gjithmoné para

afatit pér depozitimin e kérkesés sé regjistrimit t€ partisé politike né zgjedhje.
Z. E. Cefa: Faleminderit! A ka pyetje té tjera?

Z. 1. Rusmali: Nése mund té pérgjigjet edhe Ylli, sepse fjala “aleanca” éshté fjalé
qé pérdoret shumé né emértimet e partive politike, edhe fjala “progresiste” besoj se
edhe kjo &shté fjalé qé pérdoret shumé. Ne nuk e kemi, por ju e keni listén e
subjekteve té regjistruara né kéto zgjedhje, a na krijojné ngatérresa kéto emértime

apo jo?

Z. Y. Merkaj: Me sa di uné jané, me sa mbaj mend uné jané disa parti politike qé
pér fillojné me emrin Aleanca: éshté Aleanca Liberale, Aleanca pér Demokraci,
Aleanca e Magedonasve dhe njé koalicion, i cili ka paraqgitur kérkesén pér t'u béré
né koalicion tri parti, q¢ ka edhe emrin Aleanca. AL. Uné mendoj qé jané t&

ngjashme por jo né até masé sa t€ komodojé zgjedhésit pér t’u ngatérruar.

Z. E. Cefa: A ka pyetje t€ tjera? Nuk ka. Atéheré, shkurtimisht konkluzionin: ¢faré
kérkoni, zoti Topollaj?

Z. F. Topallaj: St konkluzion: kérkojmé pranimin e kérkesés soné dhe regjistrimin
e partisé politike LZHK né zgjedhje, me emrin e saj zyrtar: Aleanca Progresiste
LZHK.

Z. E. Cefa: Faleminderit! Zoti Merkaj.

Z. Y. Merkaj: Rrézimin e ankesés, 1€nien né fuqi t& vendimit t&€ Komisionit Qendror

té Zgjedhjeve nr. 179, daté 14.03.2023. Faleminderit!

Z. E. Cefa: Faleminderit! KAS-i té€rhiget pak minuta pér ta diskutuar ¢éshtjen dhe

pér t€ marré vendimin. Ndoshta 15 minuta, ose 20 minuta.

Rifillon ora: 13:24

Z. E. Cefa: “KAS-i, pasi diskutoi ¢éshtjen né térési, me shumicén e votave vendosi:

pranimin ¢ ankimit, ndryshimin e vendimit nr. 173, daté 14 mars 2023 t&

Komusionerit Shtetéror t€¢ Zgjedhjeve;, detyrimin e Komisionerit Shtetéror té
Zgjedhjeve t€ regjistroj€ si subjekt zgjedhor partiné politike Aleanca Progresiste
LZHK, me kryetar zotin Dashamir Shehi dhe me germa nistore LZHK”. Ky vendim
hyn né fuqi menj€heré dhe shpallet né fagen zyrtare t&€ KQZ-sé€ kundér kétij vendimi
mund t€ béhet ankim brenda 5 ditéve né Kolegjin Zgjedhor. Seanca deklarohet e

mbyllur.

Vendimi nr. 30

11

Data 21.03.2023
Ora 13:26
RENDI I DITES

Projektvendim “Shqyrtimi i Kérkesés Ankimore nr. 36, objekti “kundérshtim
vend. Nr. 179, dt.18.03.2023 té Komisionerit Shtetéror té Zgjedhjeve”. Subjekti
Ankues Partia Demokratike (Sali Berisha)

PJESEMARRJA:

1. KAS: Z. Elvin Lako, Z. Elvis Cefa, Z. Ilirjan Rusmali,
Z. Koli Bele, Z. Ledio Braho.

2. Stafi i KQZ: Z. Y. Merkaj, Znj. E. Mema, Z. 1. Osmanaj

PARTI POLITIKE: PD (1. Sefa) (L. Nuraj, F. Nuri)

KRIIK

Z. L. Braho: Celim seancén pér shqyrtimin e kérkesés ankimore nr. 36, té
depozituar n€ KQZ, mé daté 20 mars 2023, ora: 15:00. Kérkesé ankimore depozituar
nga Partia Demokratike e Shqipéris€ me objekt ankimi: kundérshtimin e vendimit
té Komisionerit Shtetéror t& Zgjedhjeve, nr. 179, daté 18 mars 2023, dhe ndryshmin
e kétij vendimi duke vendosur pezullimin e regjistrimit € subjektit Partia
Demokratike, me nénkryetar zotin Enkelejd Alibeaj, né cilésiné e kryetarit t&
komanduar, pér zgjedhjet e pér organet e geverisjes vendore t€ datés 14 maj té vitit
2023, deri kur Kolegji Zgjedhor té jeté shprehur me vendim pérfundimtar pér
ankimin e subjektit Partia Demokratike e Shqipérisé, e pérfagésuar nga kryetari, zoti

iy

Sali Berisha. Kush éshté€ i pranishém pér ankimuesin?

Z. F. Nuri: Franci Nuri.
Z. L. Nuraj: Ledio Nuraj.

Z. L. Braho: Pér administratén e KQZ-sé éshté sekretari i Pérgjithshém, zoti Y1li
Merkaj. Zoti sekretar i Pérgjithshém, a ka ndonjé kérkesé pér palé t€ tjera prané

KQZ-sé né kété proces ?

Z. Y. Merkaj: Prané protokollit t&€ KQZ-sé€ &shté paraqitur njé kérkesé pér ndérhyrije,
si palé e interesuar né kété proces, nga Partia Demokratike e Shqipérisé dhe

pérfagésuar nga zoti Indrit Sefa.

Z. L. Braho: Dakord. Faleminderit! Atéheré, KAS-i, i konsultuar né vend, vendos:
pranimin ¢ késaj kérkese dhe pérfshirjen si palé e interesuar né kété proces té Partisé
Demokratike t& Shqipéris€, pérfagésuar nga zoti Indrit Sefa. Atéheré, shkurtimisht,
zoti sekretar 1 Pérgjithshém, ¢faré pérmban ankimi dhe a i plotéson kriteret dhe

elementet sipas nenit 130 t€ Kodit Zgjedhor?

Z. Y. Merkaj: Komisioni Qendror i Zgjedhjeve, me vendim nr. 179, daté 18.03.2023,
ka marré né shqyrtim vendimin pér zbatimin e vendimit nr. 27, daté 16.03.2023, t&
Komisionit t€ Ankimeve dhe Sanksioneve, pér regjistrimin e Partisé Demokratike si
subjekt zgjedhor né zgjedhjet pér organet e geverisjes vendore t€ datés 14 maj té vitit
2023. Kundér kétij vendimi ka paraqitur ankim Partia Demokratike e Shqipériseé.
pérfagésuar nga kryetari, zoti Sali Berisha. Nga verifikimi i elementeve formale té

kérkesds, konstatohet se kérkesa e paré kompetencé e KQZ-s€ pér shqyrtimin e

2

ankimit éshté e plotésuar. Legjitimimi i ankuesit nuk e plotéson kété piké dhe e

sheh kété tek afati kohor 1 ankimit. Faleminderit!

Z. L. Braho: Faleminderit! Kush nga pérfagésuesit e ankimuesit do t& flasé?

Z. L. Nuraj: Do té flasim té€ dy pasi, duke gené€ se kemi gené té njoftuar pér orén 13,
dhe jemi gati me njé oré e gjysmé vonesé né késhillimin e seancés nga ora e...
(Ndérhyrje pa mikrofon)

Z. L. Braho: Po, pra, gjysmé ore, jo njé oré e gjysmé.

Z. L. Nuraj: Jemi njoftuar né€ orén 13, ora éshté njé e gjysmé.

Z. L. Braho: Po pra, thaté g€ jemi me vonesé njé oré e gjysmé.

Z. L. Nuraj: Po nga qé keni gené me vonesé gjysmé ore. Késhtu qé uné do té
vazhdoj, sepse ka dalé njé€ problem mé i réndésishém, késhtu qé do té vazhdojé
Franci Nuri se jemi dhe né fushaté.

Z. I. Braho: Po, zoti Nuri, fjala pér ju, lidhur me kriteret né zbatim té nenit 130.

Z. F. Nuri: Atéheré, vazhdojmé, pérderisa koha ésht€ e ¢cmuar t€ mos ju marrim

mé tepér kohé. Pa dashur ta paragjykoj vendimmarrjen tuaj edhe pse mund ta dimé

shumé miré s1 do té shkojé kjo puné ne e bémé thjesht pér ¢éshtje procedurale.

Z. L. Braho: Zoti Nuri, tani kéto etiketimet mund t’i 1ésh. Pra, vazhdoni. Ju dhashé
{jalén pér nenin 130, jo se ¢faré pret ti nga KAS-i, ¢faré pret ti nga KAS-i thuaje né
fund.

Z. F. Nuri: Aty doja té dilja, i nderuar, do té thosha e kemi béré pér proceduré pér
shkak se ne mendojmé qé jemi palé e legjitimuar qé té kérkojmé pezullimin e njé
vendimi, n€ gjykimin toné t& padrejté, ndaj té cilit kemi paragitur ankim edhe né
Kolegjin Zgjedhor. Dje né ankimin ndaj vendimit t&8 Komisionerit Celibashi kemi
paraqitur si prové dhe depozitimin né Kolegjin Zgjedhor té kérkesés sé nénshkruar
nga zoti Sali Berisha, ku kérkohet patjetér ¢regjistrimi i vendimit t& méparshém té
KAS-it dhe rregullimi i pasojave. Né gjykimin toné Komisioneri Shtetéror i
Zgjedhjeve duhet ta kishte marré né konsideraté kérkesén, por, mé keq se kaq,
Komisioneri vazhdon me metodén e tij t& punés, a nuk e di, qé nuk e pasqyron fare
nuk e evidenton fare né vendimet e tij, as nuk e relaton kérkesén qé ne i kemi
paraqitur. Unég, personalisht, né seancén e dités s€ shtuné, 18 mars kam kérkuar
shprehimisht pér proceduré pezullimin e vendimmarrjes me arsyetimin: qé afati i
ankimit né KAS nuk kishte kaluar, pala e cenuar ishte duke pérgatitur ankim né
Kolegj. Dhe shoh se vendimmarrja e kétij vendimi té€ Komisionerit pér t& cilin ne
Jemi sot kétu nuk éshté pasqyruar fare né vendim, nuk ka asnjé rresht né vendimin e
Komisionerit ku t&€ shkruhet kjo qé uné kam théné né seancé, jo me té keté dalé me
vendim dhe t€ thoté q& dakord uné e rrézoj ose e hedh poshté pér iks arsye. Kjo
éshté e pérséritur, sikundér edhe ju t€ nderuar anétaré t& KAS-it e vuté re edhe né
seancat e méparshme, qé kemi pasur, g€ Komisioneri nuk i ka ndjekur udhézimet q&
mund té jené dhéné né lidhje me kthimin e t& gjitha pérgjigjeve ndaj kérkesave gé
jan€ drejtuar. Késhtu q& pérfundimisht ne kérkojmé qé té kalojé ¢éshtja né seancé

themeli pér sa kohé& ne jemi si palé e prekur nga vendimi dhe zbatimi i vendimmarrje
s€ zotit Celibashi. Patjetér ai e ka marré kété vendim bazuar né vendimin e KAS-it,
por, pér sa kohé€ Kolegji Zgjedhor &éshté instanca gé do t& shprehet né formé
pérfundimtare pér gjykimin e t€ gjithé konfliktit, po themi né themel, dhe pér sa kohé
Kolegji nuk &shté shprehur ende tani né orén 2 e gjysmé, éshté duke u hedhur shorti,
ne gjykojmé se kjo ¢éshtje, pra regjistrimi i Partisé Demokratike né zgjedhje,
pavarésisht me cilin kryetar, mendojmé se duhet té presé deri sa t& zgjidhet né
formén pérfundimtare. N& té kundért ¢faré kuptimi ka? Béhet njé regjistrim sot dhe
pastaj ne t€ ankohemi pér nj€ gjé mé voné? Té kérkojmé c¢regjistrimin mé voné?

Dakord.
Z. L. Braho: Faleminderit, fjala pér ju, zoti Sefa, si person i interesuar.

Z. I Sefa: N& bazé t& nenit 130 shkronja “b” ankuesi nuk &shté subjekt zgjedhor,
parashikuar edhe né nenin 2 pika 20 qé& bén pérkufizimin se cilat jané subjektet
zgjedhore. Gijithashtu, edhe legjitimimi i pérfagésuesit t& ankuesit né kété proces
duhet béré sipas dispozitave t& Kodit t& Procedurés Civile dhe Kodit Civil. Nuk
mundet njé person natyral t& 18shojé autorizim, por ai mund té pérfagésohet vetém
me prokuré, pér sa kohé qé vendimmarrja e KAS-it dhe e Komisionerit ka
pércaktuar qarté se cili &shté subjekti zgjedhor dhe kush e pérfagéson subjektin
zgjedhor. Edhe pérfaqésuesit e ankuesit pér kété duhet té kené tagrat e pércaktuara
qarté me ané t€ prokurés s€ posagme. Nuk ka ankim nga Partia Demokratike e
Shqipérisé€, por ka nga njé individ natyror, i cili pretendon qé e pérfagéson, ndaj dhe
kéto kérkesa duhet t& trajtohen né ményré formale, si¢ e pércakton ligji. Partia
Demokratike e Shqipérisé nuk pérfagésohet nga ankuesi dhe as nga pérfaqésuesit e

ankuesit, ndaj ne mendojmé gé kjo kérkesé nuk duhet t& kalojé fare né seancé
shgyrtimi nga ana e KAS-it. Nuk plotéson kushtet formale pér t'u pranuar

Faleminderit!
Z. L. Braho: Faleminderit! A ka pyetje nga kolegét?

Z. I. Rusmali: Pala e interesuar thoté se nuk legjitimoheni, KQZ-ja thoté nuk
legjitimoheni; t€ dyja, me sa kuptova, pér shkak se nuk figuroni si subjekt zgjedhor.
Argumenti juaj pse legjitimoheni, pértej pérmbajtjes se nuk na duhet, pra pse

legjitimoheni? Shumé shkurt qé té jeté e qarté edhe pér ne.

Z. 1. Sefa: Legjitimohemi pér sa kohé kemi kérkuar, uné kam kérkuar personalisht
né vendimmarrjen, para se Komisioneri t& merrte vendimin e tij t& shtunén, kam
kérkuar pezullimin e regjistrimit t& Partisé Demokratike si subjekt, e pérfagésuar me
nénkryetarin, zotin Alibeaj, pér sa kohé nuk éshté shprehur Kolegji Zgjedhor. Duke
gené se Komisioneri nuk € ka marré fare né shqyrtim kété ¢éshtje, nuk e ka pasqyruar
fare né vendim, pra e ka injoruar, sepse mund t& kishte dal& edhe duke e rrézuar, si
kérkes€. Pra, fakti qé nuk e ka marré né konsideraté kété kérkesé, po ankohem pér

kété gjé.

Z. I. Rusmali: N& seancén e zhvilluar nga Komisioneri pér marrjen e vendimit

nr.179, ju keni gené t& pérfshiré si palé né até seancé? Na e shpjegoni pak.

Z. F. Nuri: Un€ kam qené edhe me autorizim t& koalicionit, si pérfagésues i

koalicionit “Bashké fitojmé”, por njékohésisht isha edhe pérfagésuesi qé kisha marré

6
Zbardhi materialin audio

Mirgjina LEKAJ i f Z



Procesverbali i zbardhur i mbledhjes sé

Komisionit té Ankimimeve dhe Sanksioneve
Dt21.03.2023

pjesé edhe né gjykimin q€ u bé né KAS, edhe me autorizim nga zoti Berisha pér t&

ndjekur procedurén né KQZ. Aty kam folur me té dy.

Z. I. Rusmali: Pra, e ka diskutuar Komisioneri ¢éshtjen e legjitimimit né até seancé,
Jjo kétu, atje €shté béré ky diskutim? Keni marré fjalén, keni dhéné pretendimet tuaja,
nuk ka réndési, i ka konsideruar, nuk i ka konsideruar, kjo éshté temé tjetér, ju keni
pasur mundési t& flisnit lirisht e t€ mbanit géndrim lidhur me objektin e shqyrtimit,

qé ishte regjistrimi.

Z. F. Nuri: Mg &shté dhéné fjala nga Komisioneri dhe kam shpjeguar shkurtimisht
kété gjé q& po jua shpjegoj edhe juve, pra, duke i théné gé jam kétu né cilésiné e
pérfaqésuesit, si palé e interesuar apo ankues g€ ka qené prezent né vendimmarrjen
nr. 27 tuajén dhe me kété rast kérkoj nga Komisioneri pezullimin e vendimmarrjes
pér regjistrimin e Partisé Demokratike, pérfagésuar me nénkryetarin Alibeaj, pér sa
kohé pala tjetér &sht€ duke béré ankim né Kolegjin Zgjedhor. Kolegji Zgjedhor nuk
€shi€ shprehur ende e té tjeré€, e té tjeré. Pra, né ankim prandaj kemi sjellé enkas edhe
provén e paraqitjes né Kolegjin Zgjedhor, pra e kemi ushtruar efektivisht t& drejtén
e ankimit né Kolegj, se mbase nuk e vendosim dot brenda 5 ditéve, e kemi bérég, e
kemi paragitur si prové pér té théné qé kemi interes té ligjshém qé kjo ¢éshtje té

presé derisa t€ marré zgjidhje pérfundimtare né rrugé gjyqésore.

Z. L. Braho: KAS-1 do t€ térhiget pér vendim, besoj pér 10 minuta.

Rifillon, ora 13.51
Z. L. Braho: Rigelim seancén pér shqyrtimin e kérkesés ankimore nr. 36. KAS-i,

pasi dégjoi pretendimet e palés ankuese, prapésimet e Sekretarit t& Pérgjithshém t&

Komisionit Qendror t€ Zgjedhjeve dhe t€ palés s€ interesuar Partia Demokratike e
Shqipérisé, qé pérfagésohet nga zoti Indrit Sefa, vendosi: Né zbatim té nenit 129,
pika 3, shkronja “a” t&€ Kodit Zgjedhor, kalimin pér shqyrtim té& kérkesés ankimore
nr. 36 t€ depozituar né KQZ né datén 20 mars 2023. Seanca pér shqyrtimin
administrativ t& késaj kérkese ankimore do té jeté né datén 23 mars, ora 13:00. E

deklarojmé t€ mbyllur kété seancé.

Vendimi nr. 31

21.03.2023
Ora 13.56

RENDI I DITES

Projektvendim  “Shqgyrtimi paraprak i kérkeses ankimore nr. 37, objekti

“Kundérshtimi i vendimit nr.178, daté 18.03.2023, té Komisionerit Shtetéror té

Zgajedhjeve”, subjekti ankues PD?”,

PJESEMARRJA :

KAS: Z. Elvin LAKO, Z. Elvis CEFA, Z. 1lirjan RUSMALI,
Z.. Koli Bele, Z. Ledio Braho.

Stafi KQZ: Z. Ylli Merkaj, Z. E. Mema, Znj. I. Osmanaj.

Parti politike PD I. Sefa, F. Nuri

Z. E. Cefa: Mirédita t€ gjithéve. Fillojmé seancén pér shqyrtimin paraprak té
kérkesés ankimore nr. 37, t& depozituar né KQZ né datén 21.3.2023 me subjekt
ankimues Partia Demokratike e Shqipérisé, pérfagésuar nga zoti Indrit Sefa, kundér
vendimit nr.178, daté 18.03.2023, t€ Komisionerit Shtetéror t& Zgjedhjeve “Pér
shqyrtimin e kérkes€s pér regjistrimin e koalicionit “Bashké fitojmé” né zgjedhjet
pér organet e geverisjes vendore té datés 14 maj 2023. Nga shorti 1 hedhur sot né
KQZ relator i1 késaj kérkese jam caktuar uné Elvis Cefa. Verifikojmé prezencén.
Eshté prezent KAS, éshté prezent pérfagésuesi i subjektit ankimues, zoti Indrit Sefa
me autorizim, €shté prezent Sekretari i Pérgjithshém i KQZ-sé, i cili pérfagéson
Komisionerin né kété procedim administrativ. Kérkesa paraprake a ka? Nuk ka. Nga

kolegét a ka ndonjé deklaraté paraprake? Nuk ka. Késhtu € mund t€ vijojmé pa

pengesa pér t€ dégjuar relatimin shkurtimisht t€ Sekretarit t€ Pérgjithshém té KQZ-

s€ e mé€ pas ankimuesit,

Z. Y. Merkaj: Komisioneri Shtetéror i Zgjedhjeve né datén 18.3.2023 ka marré né
shqyrtim kérkesén pér regjistrimin e koalicionit “Bashké fitojmé” me kérkues katér
parti politike: Partia Lévizja e Liris€, Partia Demokratike e Shqipérisé, Partia
Demokristiane e Shqipérisé dhe Partia Bashkimi pér té Drejtat e Njeriut. N&
pérfundim t€ shqyrtimit administrativ me arsyetimin se Partia Demokratike e
Shqipérisé me kryetar zotin Sali Berisha nuk pérmbush kriteret e nenit 65, pika 1, t&
Kodit Zgjedhor, pasi nuk rezulton si subjekt zgjedhor dhe si 1 tillé nuk mund té jeté
pjesé e kétij koalicioni, ka regjistruar koalicionin “Bashké fitojmé” me pérbérjen e
tri partive politike dhe subjekte zgjedhore njékohésisht: Partia Lévizja e Lirisé,
Partia Demokristiane e Shqipérisé dhe Partia Bashkimi pér té Drejtat e Njeriut.
Kundér kétyy vendimi ka béré ankim Partia Demokratike e Shqipérisé me
pérfaqésues zotin Indrit Sefa, i cili e ka ankimuar dhe e ka depozituar kérkesén né
KAS. Nga shqyrtimi i kérkesés ankimore konstatohet se i plotéson té tria elementet
e nenit 130 t& Kodit Zgjedhor, elementet si: kompetenca e KQZ-sé pér shqyrtimin
e ankimit, legjitimimi i ankuesit dhe respektimi i afateve ligjore pér ankim. Pér kéto

arsye propozojmé té kalohet pér shqyrtim. Faleminderit!

Z. E. Cefa: Faleminderit! Shkurtimisht zoti Sefa t€ na parashtrojé pretendimet né

kété fazé t€ procedimit.

Z. 1. Sefa: Shkurt, t€ nderuar anétaré té Komisionit t& Ankimeve dhe Sanksioneve.
Né bazé té dispozitave ligjore dhe Kodit Zgjedhor pércaktohet fare qarté si njé

element i réndésishém dhe pjesé e dokumentacionit shoqérues pér kérkesén pér

regjistrim koalicionesh €shté edhe marréveshja midis partive politike. Né kété
marréveshje €shté referuar edhe Partia Demokratike e Shqipérisé me kryetar zotin
Sali Berisha. Ne mendojmé g€ Komisioneri do ta kthente kété marréveshje, nuk do
t€ merrte rol aktiv pér ta regjistruar menjéheré me ndryshimet pérkatése té tij, por
duhet ta kthente két€ marréveshje pér plotésim dokumentacioni duke referuar faktin
qé duhet t&€ hiqej ankronimi ose té mos jeté fare pjesé e késaj marréveshjeje emri
Partia Demokratike e Shqipérisé. Si¢ kemi relatuar edhe gjaté fazés kur Komisioneri
ka marré né shqyrtim kété kérkesé, Partia Demokratike e Shqipérisé nuk ka asnjé
marréveshje t€ till€ pér t& hyré né koalicion me kéto parti, rrjedhimisht Partia
Demokratike nuk &shté pjesé e késaj kérkese pér regjistrim si koalicion. Duke gené
se marréveshja €shté pjesé integrale e dokumentacionit shogérues dhe &shté pjesé
pérbérése e tij, Komisioneri nuk mund té keté rol aktiv pér t€ hequr emrin e Partisé
Demokratike, por duke 1éné marréveshjen né fugi. Ne mendojmé gé ky vendim i
Komisionerit €sht€ marré né kapércim té dispozitave té ligjit dhe kompetencave té
tij, ndaj ne mendojmé qé KAS-i duhet ta kthejé pér rishqyrtim prané Komisionerit
Shtetéror t€ Zgjedhjeve, duke 1éné detyra konkrete dhe, pasi té marré vendimin e
KAS-it, Komisioneri té orientojé subjektet q& kané béré kérkesé pér regjistrimin e
kétij koalicioni t&€ b&né rregullimin pérkatés duke hequr emrin e Partisé
Demokratike t€ Shqipérisé nga kjo marréveshje. Kjo marréveshje pércakton disa
pika dhe pércakton fare qarté edhe detyrat dhe ményrén e organizimit t& partive,
pjesé pérbérése té saj. Si¢ referohet edhe né pikén 3 té késaj marréveshjeje, drejtuesja
politike e koalicionit &shté Partia Demokratike e Shqipérisé. Né asnjé rast nga ana
joné nuk &shté referuar g€ ne jemi pjesé e kétij koalicioni dhe si rrjedhojé kjo
marréveshje nuk mund té béhet pjesé integrale e dokumentacionit pér regjistrimin e
kétij koalicioni. Ne jemi koshienté pér njé vendimmarrje t&€ méparshme t& KAS-it t&

vitit 2022, por né rastin konkret kétu kemi shprehimisht termin “Partia Demokratike

e Shqipérisé€”, ndérkohé né rastin e méparshém referohet si Komisioni i Pérkohshém
1 Rithemelimit. Ndaj ne mendojmé gé kjo &éshté njé kérkesé e pranuar nga ana e
Komisionerit, ka t€ meta thelb&sore, té cilat duhet t& korrigjohen nga kérkuesit. Pér
sa mé sipér kérkoj kalimin né seancé shqyrtimi, ku té paragesim mé shkrim edhe té

gjitha pretendimet ku ne bazojmé kérkesén toné. Faleminderit!

Z. E. Cefa: Faleminderit, zoti Sefa! Pyetje nga kolegét? Nuk ka. Uné kam njé pyetje
formalisht. Praktikisht né tekstin e vendimit Partia Demokratike nuk éshté
pérmendur né asnjé vend dhe ky &shté akti g& godisni formalisht me ankimin tuaj,
ndérkohé nga shpjegimet tuaja né€ seancé uné kuptoj gé ju né vetvete me vendimin
nuk keni ndonjé mosdakordési, por e keni me deklaratén, pra me njé dokument gé i
ka shérbyer Komisionerit apo i ka shérbyer mé tepér, né fakt, koalicionit pér té
paraqitur céshtjen pérpara Komisionerit, por té cilin Komisioneri nuk e ka marré né

konsideraté pér efekt t€ marrjes sé vendimit. Apo jo?

Z. I Sefa: ] nderuar anétar, patjetér g€ vendimmarrja e Komisionerit ka marré rol
aktiv duke hequr emrin e Partisé Demokratike, por po them & né bazé té
dokumentacionit t€ paraqitur pér regjistrimin e koalicionit zgjedhor prané
Komisionerit €shté edhe marréveshja. Marréveshja éshté njé dokument thelb&sor qé
ndan ményrén e funksionimit midis partive politike dhe po t’i referohemi pikés 7 té
marréveshjes thoté: “Né listat shumemérore t€ késhilltaréve té koalicionit zgjedhor
do t& pérfshihet ¢do parti e kétij koalicioni, numri i kandidatéve dhe renditja e tyre
bazuar né marréveshje midis paléve. Kandidatét né listat shumemeérore té koalicionit,
pavarésisht se cilés parti i pérkasin, do té konsiderohen e vlerésohen kandidatét
vetém t€ koalicionit duke shmangur pércaktimin {(minuta 40.40) sipas pérkatésive

partiake.”. I referohemi késaj marréveshjeje. Nénkuptohet dhe kuptohet qé né kété

marréveshje do t& jen€ edhe pérfagésues t€ Partisé Demokratike, ndaj ne themi qé
marréveshja nuk éshté thjesht nga ana formale, por &shté njé dokument thelbésor i
kérkesés pér regjistrim. Edhe né bazé t€ vendimmarrjeve t€ méparshme té tij,
rezulton q€ Komisioneri e bén leximin e Kodit né germé dhe jo né frymé, ndaj ne
mendojmé g€ Komisioneri ka tejkaluar kompetencat duke e regjistruar menjéheré e
duke marré rol aktiv. Komisioneri duhet t’i linte kohé subjektit zgjedhor pér ta
rregulluar dhe, pasi ta rregullonim, mund té kishim edhe ndryshime té€ termave té
marréveshjes. Kjo &shté edhe pér ne problematika kryesore né lidhje me kété

vendimmarrje t€ tij. Faleminderit!
Z. E. Cefa: Po, zoti Rusmali.

Z_I. Rusmali: E njéjta pyetje. Né seancén e shqyrtimit nga Komisioneri, si¢ rezulton

edhe nga vendimi, ju keni marré pjes€. N¢ ¢faré cilésie keni marré pjesé aty?

Z. I Sefa: Si pérfaqésues i Partisé Demokratike t& Shqipérisé dhe jam referuar né
disa momente disa heré si pérfaqésues i pérhershém i Partisé Demokratike té
Shqipérisé, i kam konfirmuar qé Partia Demokratike e Shqipérisé nuk ka asnjé
marréveshje me parti t€ tjera pér t&€ hyré né koalicion. I kam kérkuar Komisionerit
rrézimin e kérkesés né até seancé publike. Komisioneri referoi qé ka njé praktiké té
ngjashme té ndjekur mé paré, por nuk éshté rasti specifik, sepse né rastin e
méparshém Partia Demokratike pérfagqésohej nga Komisioni i Rithemelimit, ndérsa

né kété rast kemi t€ b&jmé me emrin ekzakt té subjektit zgjedhor Partia Demokratike

Z. I. Rusmali: Pse marréveshja cenon interesat tuaja té ligjshme?

Z. 1. Sefa: Sig referova, né pikén 7 marréveshja thoté qé do t& keté kandidaté nga
¢do parti politike, q& €shté pjesé e koalicionit dhe Partia Demokratike € Shqipérisé
e konfirmon pérséri pérpara KAS-it nuk do té keté asnjé kandidat t& saj né listén e
kétij koalicioni. Kandidatét e Partis€ Demokratike do té jené né listén e saj zyrtare,
qé€ do té paraqitet pran€ Komisionit Qendror t& Zgjedhjeve dhe Komisionit Zonal
Zgjedhor. Partia Demokratike e Shqipéris¢ nuk éshté pjesé e kétij koalicioni dhe nuk
mund t€ referohet kurrsesi si pjesé e kétij koalicioni. Né zbatim t€ saj, nesér mund
té€ ngrihet g€ ky koalicion mund té referojé kandidatét dhe té thoné qé jané pjesé e
Partis€ Demokratike t& Shqipérisé si pjesé e listés pérbérése, por realisht né asnjé
rast Partia Demokratike e Shqipérisé nuk €shté pjesé e kétij koalicioni, ndaj ne
mendojmé qé edhe marréveshja Eshté pjesé thelbésore e kérkesés pér regjistrim té
kétyj koalicioni. Ndaj ne mendojmé qé minimalisht ajo duhet ndryshuar, por kérkesa
Jjoné ka gené pér rrézim te Komisioneri. Minimalisht KAS-i duhet t’ia ¢ojé pér
rishqyrtim Komisionerit, ku t’u 1&ré kohé paléve kérkuese pér té plotésuar té metat

dhe t€ sjellin njé marréveshje té re.

Z. E, Cefa: Pyetje t€ tjera nuk ka. Ne do t’ju kérkojmé sérish pak minuta kohé, né

ményré gé té diskutojmé e t’ju njoftojmé.

Rifillon
Ora 14.21

Z. E. Cefa: KAS-1, pasi e diskutoi ¢€shtjen né€ térési, vendosi me shumicén e votave
moskalimin pér shqyrtim né seancé té themelit t& kérkesés ankimore nr. 37, paraqitur
nga subjekti Partia Demokratike e Shqipérisé, me pérfagé€sues me autorizim zotin
Indrit Sefa. Ky vendim hyn né fuqi menjéheré dhe publikohet né fagen zyrtare té
KQZ-sé. Ndaj kétij vendimi mund t€ béhet rregullisht ankim brenda 5 ditéve né
Kolegjin Zgjedhor. Me kaq seancén e deklaroj t& mbyllur.

Vendimi nr. 32

